
ҚАЗАҚСТАН РЕСПУБЛИКАСЫНЫҢ
ЗАҢЫ


[bookmark: _Hlk216953578]Қазақстан Республикасының кейбір заңнамалық актілеріне жол қауіпсіздігін цифрландыру және жүргізушілерді даярлау саласындағы кәсіпкерлік қызмет мәселелері бойынша өзгерістер мен толықтырулар енгізу туралы

1-бап. Қазақстан Республикасының мынадай заңнамалық актілеріне өзгерістер мен толықтырулар енгізілсін:
1. «Жол жүрісі туралы» 2014 жылғы 17 сәуірдегі Қазақстан Республикасының Заңына:
1) 10-бапта:
4) тармақша мынадай редакцияда жазылсын:
«4) көлік құралының сәйкестендіру нөмірі бойынша көлік құралдарының жекелеген түрлерін мемлекеттік тіркеу және есепке алу, емтихан қабылдау және жүргізуші куәліктерін беру, механикалық көлік құралын басқару құқығын тоқтата тұру және тоқтату қағидаларын әзірлейді;»;
6) тармақша мынадай редакцияда жазылсын:
«6) Қазақстан Республикасының жол жүрісі туралы және автомобиль көлігі туралы заңнамасының құқық бұзушылықтарын тіркейтін, автомобиль жолдарында және мемлекеттік органдардың, жедел медициналық көмек қызметтерінің, жолаушылар мен багажды автомобильмен тұрақты тасымалдауды жүзеге асыратын тасымалдаушылардың көлік құралдарында орнатылатын сертификатталған арнайы бақылау-өлшеу техникалық құралдарын, автоматты режимде жұмыс істейтін аспаптар мен жабдықтарды қолдана отырып, жол жүрісі мен оның қауіпсіздігін қамтамасыз етуге мемлекеттік бақылауды ұйымдастырады әрі жүзеге асырады;»
мынадай мазмұндағы 6-1) тармақшамен толықтырылсын:
«6-1) көлік құралдары жүргізушілерін даярлау бойынша кәсіптік бірлестіктер мен оқу ұйымдарының қызметіне мемлекеттік бақылауды ұйымдастырады және жүзеге асырады;»;
22) тармақша алып тасталсын;
24-1) тармақшадағы «механикалық көлік құралдары жүргізушілерін даярлау,» деген сөздер алып тасталсын;
мынадай мазмұндағы 24-4) және 24-5) тармақшалармен толықтырылсын:
«24-4) көлік құралдарының жүргізушілерін даярлау жөніндегі оқу ұйымдарына бірінші санаттағы рұқсат беруді жүзеге асырады;
24-5) көлік құралдарының жүргізушілерін даярлау жөніндегі оқу ұйымдарының қызметін жүзеге асыру үшін рұқсат беру талаптарын және оларға сәйкестікті растайтын құжаттар тізбесін әзірлейді, рұқсаттар және хабарламалар саласындағы уәкілетті органмен, ақпараттандыру саласындағы уәкілетті органмен келіседі және бекіту туралы нормативтік құқықтық актіні бекітеді.»;
2) 29-баптың 3 және 4-тармақтары мынадай редакцияда жазылсын:
«3. Жол жүрісі қауіпсіздігін медициналық қамтамасыз ету жөніндегі талаптардың сақталуына бақылауды жүзеге асыру мақсатында  денсаулық сақтау саласындағы уәкілетті орган медициналық айғақтар бойынша жіберілген не медициналық қорытындымен расталған механикалық көлік құралын басқаруға медициналық қарсы көрсетілімдері бар адамдар туралы мәліметтерді өз құзыреті шегінде уәкілетті органдардың пайдаланушылары қол жеткізе алатын автоматтандырылған дерекқорға енгізеді.
4. Медициналық көрсетілімдер бойынша жіберілген не механикалық көлік құралын басқаруға медициналық қарсы көрсетілімдері бар адамдарды автоматтандырылған тіркеу мен есепке алу және уәкілетті органдар пайдаланушылардың автоматтандырылған дерекқорына қол жеткізу тәртібін денсаулық сақтау саласындағы уәкілетті орган белгілейді.»;
3) 57-баптың 5-тармағының төртінші абзацы алып тасталсын;
4) 77-баптың 1, 2, 3, 4 және 5-тармақтары мынадай редакцияда жазылсын: 
«1. Көлік құралдары жүргізушілерін даярлау жөніндегі оқу ұйымын заңды тұлғалар мен дара кәсіпкерлер құрады және өз қызметін «Рұқсаттар және хабарламалар туралы» Қазақстан Республикасының Заңына сәйкес көлік құралдары жүргізушілерін даярлау жөніндегі оқу ұйымдарының тізіліміне енгізілген күннен бастайды.
2. Көлік құралдары жүргізушілерін даярлау жөніндегі оқу ұйымдарының тізіліміне енгізу мақсатында уәкілетті органға мынадай құжаттарды:
1) өтінішті;
2) көлік құралдары жүргізушілерін даярлау жөніндегі қызметті жүзеге асыруға ниет білдірген оқу ұйымдарының Қазақстан Республикасының заңнамасында белгіленген тәртіппен тіркелген және оқу-материалдық база ретінде пайдаланылатын жылжымайтын мүлкіне меншік немесе пайдалану құқығын растайтын құжаттардың нотариат куәландырған көшірмелерін;
3) оқу-материалдық база ретінде пайдаланылатын өзге де мүлікке құқық белгілейтін құжаттарды;
4) көлік құралдары жүргізушілерін даярлау жөніндегі оқытушылардың, өндірістік оқыту шеберлерінің және білім беру процесі кезінде жүргізуге оқыту шеберлерінің тізімдерін (тізімде «оқытушы», «өндірістік оқыту шебері» және «білім беру процесі кезінде жүргізуге оқыту шебері» біліктілік куәлігінің нөмірі, тегі, аты, әкесінің аты (егер ол жеке басын куәландыратын құжатта көрсетілсе), жеке басын куәландыратын құжаттың деректері көрсетіледі);
5) оқытылатын тақырыптар, сабақтар кестесі және жоспарланып отырған оқыту әдістері көрсетілетін даярлау бағдарламаларын ұсынады.
3. Уәкілетті орган оған қоса берілген құжаттары бар өтінішті ол берілген күннен бастап күнтізбелік он күн ішінде қарайды, оның қорытындысы бойынша өтініш берушіге тізілімге енгізу туралы жазбаша хабарлама немесе дәлелді бас тарту жіберіледі.
4.  Көлік құралдары жүргізушілерін даярлау жөніндегі оқу ұйымдарын тізілімге енгізу үшін уәкілетті органның көлік құралдары жүргізушілерін даярлау жөніндегі оқу ұйымдарының тізіліміне оқу ұйымын бекіту және енгізу туралы шешімі (бұйрығы) негіз болып табылады.
Көлік құралдары жүргізушілерін даярлау жөніндегі оқу ұйымдарын есепке алу және оқу топтарын тіркеу Қазақстан Республикасының заңдарына сәйкес уәкілетті органның ақпараттық жүйесі арқылы жүзеге асырылады.
5.  Көлік құралдары жүргізушілерін даярлау жөніндегі оқу ұйымының басшысында «оқытушы», «өндірістік оқыту шебері» және «білім беру процесі кезінде жүргізуге оқыту шебері» біліктілік куәліктерінің болуы міндетті.
Қазақстан Республикасының заңнама актілеріне сәйкес көлік құралдары жүргізушілерін даярлау жөніндегі оқу ұйымдарының тізілімінен шығарылған көлік құралдары жүргізушілерін даярлау жөніндегі оқу ұйымын бұрын басқарған басшы ол шығарылған күннен бастап бір жыл ішінде басқа оқу ұйымының қатысушысы бола алмайды.»;
5) мынадай мазмұндағы 78-баппен толықтырылсын:
«78-бап. Көлік құралдары жүргізушілерін даярлау жөніндегі оқу ұйымдарының тізіліміне енгізуден және шығарудан бас тарту үшін негіздер
1. Көлік құралдары жүргізушілерін даярлау жөніндегі оқу ұйымдарының тізіліміне енгізуден бас тарту үшін мыналар:
1) осы Заң 77-бабының 2-тармағында көзделген құжаттардың бірін ұсынбау;
2) ұсынылған құжаттарда көрсетілген мәліметтердің анық еместігі және (немесе) толық еместігі;
3) осы баптың 2-тармағының 3) және 4) тармақшаларында көрсетілген негіздер бойынша өтініш берілген күнге дейін алты ай ішінде көлік құралдарының жүргізушілерін даярлау жөніндегі оқу ұйымдарының тізілімінен алып тастау;
4) өтініш берілген күнге дейін алты ай ішінде көлік құралдарының жүргізушілерін даярлау жөніндегі кәсіптік бірлестіктен шығару негіз болады.
2. Көлік құралдары жүргізушілерін даярлау жөніндегі оқу ұйымдарының тізілімінен шығаруға мыналар:
1) оқу ұйымының көлік құралдары жүргізушілерін даярлау жөніндегі тізілімнен ерікті түрде шығару туралы өтініші;
2) Қазақстан Республикасының заңнамасына сәйкес көлік құралдарының жүргізушілерін даярлау жөніндегі оқу ұйымының қызметін тоқтату, тарату немесе қайта ұйымдастыру;
3) көлік құралдары жүргізушілерін даярлау жөніндегі оқу ұйымдарының тізіліміне енгізу кезінде оқу ұйымы туралы көрінеу анық емес ақпарат беру;
4) көлік құралдары жүргізушілерін даярлау жөніндегі оқу ұйымын көлік құралдары жүргізушілерін даярлау жөніндегі кәсіптік бірлестіктің құрамынан шығару негіз болады.
Көлік құралдары жүргізушілерін даярлау жөніндегі оқу ұйымдарының тізілімінен шығару туралы хабарламаны уәкілетті орган тиісті шешім қабылдағаннан кейін екі жұмыс күні ішінде оқу ұйымына жібереді.»;
6) 79-бап мынадай редакцияда жазылсын:
«79-бап. Көлік құралдары жүргізушілерін даярлау жөніндегі кәсіптік бірлестіктер
1. Көлік құралдары жүргізушілерін даярлау жөніндегі кәсіптік бірлестік – олардың қызметін үйлестіру, ортақ мүдделерді білдіру және қорғау, сондай-ақ осы Заңда белгіленген өзге де функцияларды орындау мақсатында көлік құралдары жүргізушілерін даярлау жөніндегі оқу ұйымдары құратын коммерциялық емес, тәуелсіз, өзін-өзі басқаратын және өзін-өзі қаржыландыратын ұйым.
2. Көлік құралдары жүргізушілерін даярлау жөніндегі кәсіптік бірлестіктің қызметі осы Заңмен және оның мүшелерінің жалпы жиналысында қабылданатын жарғымен реттеледі.
Көлік құралдары жүргізушілерін даярлау жөніндегі кәсіптік бірлестік заңды тұлға болып табылады және заңда белгіленген тәртіппен тіркелуі тиіс.
Көлік құралдары жүргізушілерін даярлау жөніндегі кәсіптік бірлестіктерді құру, басқару, олардың жұмыс істеуі және олардың қызметін тоқтату осы Заңға және Қазақстан Республикасының азаматтық заңнамасына сәйкес жүзеге асырылады.
3. Қазақстан Республикасының әрбір облысының, Республикалық маңызы бар қаланың және астанасының аумағында көлік құралдары жүргізушілерін даярлау жөніндегі бір кәсіптік бірлестік құрылады, ол өзінің құрылымдық бөлімшелерін (филиалдары мен өкілдіктерін), оның ішінде басқа облыстың, республикалық маңызы бар қаланың, астананың аумағында құруға құқылы емес.
Көлік құралдары жүргізушілерін даярлау жөніндегі кәсіптік бірлестіктің атауы оның аумағында құрылған әкімшілік-аумақтық бірліктің атауын қамтуға тиіс.
4. Көлік құралдары жүргізушілерін даярлау жөніндегі оқу ұйымдары мен олардың филиалдары көлік құралдары жүргізушілерін даярлау жөніндегі оқу ұйымдарының тізіліміне енгізілген күннен бастап он жұмыс күні ішінде заңды тіркеу орны бойынша көлік құралдары жүргізушілерін даярлау жөніндегі аумақтық кәсіптік бірлестіктерге кіруге міндетті.
5. Осы Заңда көзделген жағдайларды қоспағанда, көлік құралдары жүргізушілерін даярлау жөніндегі оқу ұйымының көлік құралдары жүргізушілерін даярлау жөніндегі кәсіптік бірлестікке кіруінен бас тартылуы мүмкін емес.»;
7) мынадай мазмұндағы 79-1-баппен толықтырылсын:
«79-1-бап. Көлік құралдары жүргізушілерін даярлау жөніндегі кәсіптік бірлестіктердің қызметін ұйымдастыру
1. Көлік құралдары жүргізушілерін даярлау жөніндегі кәсіптік бірлестіктің басқару органы көлік құралдары жүргізушілерін даярлау жөніндегі оқу ұйымдары басшыларының жалпы жиналысы болып табылады.
Жалпы жиналыстың құзыретіне:
1) кәсіптік бірлестіктің жарғысын қабылдау, оған өзгерістер мен толықтырулар енгізу;
2) көлік құралдары жүргізушілерін даярлау жөніндегі кәсіптік бірлестіктің басшысын, жұмыс тобын және сыртқы бақылау тобын сайлау және өкілеттіктерін тоқтату;
3) көлік құралдары жүргізушілерін даярлау жөніндегі кәсіптік бірлестіктің сыртқы бақылау тобының құрамын айқындау, өкілеттіктерін сайлау және тоқтату;
4) көлік құралдары жүргізушілерін даярлау жөніндегі оқу ұйымдарының қызметіне сыртқы бақылау жүргізу жоспарын бекіту;
5) көлік құралдары жүргізушілерін даярлау жөніндегі оқу ұйымдарын көлік құралдары жүргізушілерін даярлау жөніндегі кәсіптік бірлестіктен немесе көлік құралдары жүргізушілерін даярлау жөніндегі оқу ұйымдарының тізілімінен шығару қажеттілігі туралы ақпаратты уәкілетті органға жіберу тәртібін айқындау кіреді.
Көлік құралдары жүргізушілерін даярлау жөніндегі кәсіптік бірлестіктің жарғысында шешім қабылдануы жалпы жиналыстың айрықша құзыретіне жатқызылған өзге де мәселелер көзделуі мүмкін.
2. Көлік құралдары жүргізушілерін даярлау жөніндегі кәсіптік бірлестіктің басшысын, жұмыс тобын және сыртқы бақылау тобын көлік құралдары жүргізушілерін даярлау жөніндегі оқу ұйымдары басшыларының жалпы жиналысы үш жыл мерзімге ашық дауыс беру арқылы сайлайды.
Сол бір адамдар қатарынан екі реттен артық көлік құралдары жүргізушілерін даярлау жөніндегі кәсіптік бірлестіктің басшысы, жұмыс тобының және сыртқы бақылау тобының мүшелері бола алмайды және көлік құралдары жүргізушілерін даярлау жөніндегі кәсіптік бірлестікте өзге де сайланбалы лауазымдарды атқаруға құқылы емес.
Көлік құралдары жүргізушілерін даярлау жөніндегі оқу ұйымдары басшыларының жалпы жиналысы көлік құралдары жүргізушілерін даярлау жөніндегі кәсіптік бірлестіктің жалпы мүшелерінің үштен екісі болған кезде шешім қабылдауға құқылы.
Көлік құралдары жүргізушілерін даярлау жөніндегі оқу ұйымдары басшыларының жалпы жиналысы жартыжылдықта кемінде бір рет өткізіледі.»;
8) мынадай мазмұндағы 79-2-баппен толықтырылсын:
«79-2-бап. Көлік құралдары жүргізушілерін даярлау жөніндегі кәсіптік бірлестіктің басшысы
1. Көлік құралдары жүргізушілерін даярлау жөніндегі кәсіптік бірлестіктің басшысы болып сайлану кезінде өз қызметін кемінде бес жыл жүзеге асырушы көлік құралдары жүргізушілерін даярлау жөніндегі оқу ұйымдарының басшысы таңдалуы мүмкін.
2. Көлік құралдары жүргізушілерін даярлау жөніндегі кәсіптік бірлестіктің басшысы:
1) көлік құралдары жүргізушілерін даярлау жөніндегі кәсіптік бірлестіктің жұмысын ұйымдастырады, көлік құралдары жүргізушілерін даярлау жөніндегі кәсіптік бірлестікке жүктелген міндеттердің орындалуын бақылауды жүзеге асырады;
2) мемлекеттік органдар мен ұйымдарда, қоғамдық бірлестіктерде, басқа да ұйымдарда көлік құралдары жүргізушілерін даярлау жөніндегі кәсіптік бірлестіктің мүдделерін білдіреді;
3) сыртқы бақылау нәтижелері бойынша көлік құралдары жүргізушілерін даярлау жөніндегі оқу ұйымдары басшыларының жалпы жиналысында қарауға көлік құралдары жүргізушілерін даярлау жөніндегі оқу ұйымдарын көлік құралдары жүргізушілерін даярлау жөніндегі кәсіптік бірлестіктен шығару туралы немесе уәкілетті органға көлік құралдары жүргізушілерін даярлау жөніндегі оқу ұйымдарының тізілімінен шығару туралы ұсыныс жасайды;
4) көлік құралдары жүргізушілерін даярлау жөніндегі кәсіптік бірлестіктің біліктілік комиссиясының басшысы болады;
5) уәкілетті органмен келісу бойынша жалпыға ортақ пайдаланылатын жолдарда жүргізуді үйрету үшін маршруттарды бекітеді;
6) көлік құралдары жүргізушілерін даярлау жөніндегі кәсіптік бірлестіктің жарғысында көзделген, Қазақстан Республикасының заңнамасына қайшы келмейтін өзге де өкілеттіктерді жүзеге асырады.»;
9) мынадай мазмұндағы 79-3-баппен толықтырылсын:
«79-3-бап. Көлік құралдары жүргізушілерін даярлау жөніндегі кәсіптік бірлестіктің жұмыс тобы
1. Көлік құралдары жүргізушілерін даярлау жөніндегі кәсіптік бірлестіктің жұмыс тобы:
1) көлік құралдары жүргізушілерін даярлау жөніндегі кәсіптік бірлестіктің қаржы-шаруашылық қызметіне бақылауды жүзеге асырады;
2) көлік құралдары жүргізушілерін даярлау жөніндегі оқу ұйымдары басшыларының жалпы жиналысын шақырады;
3) оқу ұйымдарын көлік құралдары жүргізушілерін даярлау жөніндегі кәсіптік бірлестіктен шығарады;
4) уәкілетті органның ақпараты негізінде тәуекелдерді бағалау және басқару жүйесіне сәйкес көлік құралдары жүргізушілерін даярлау жөніндегі оқу ұйымдарының қызметін жоспардан тыс тексеруді жүзеге асырады;
5) көлік құралдары жүргізушілерін даярлау жөніндегі оқу ұйымдарының тізілімінен оқу ұйымдарын шығару қажеттілігі туралы ақпаратты уәкілетті органға енгізеді;
6) көлік құралдары жүргізушілерін даярлау саласындағы оң тәжірибені талдайды, жинақтайды және таратады;
7) көлік құралдары жүргізушілерін даярлау жөніндегі оқу ұйымдарына қатысты жеке және заңды тұлғалардың, сондай-ақ уәкілетті органдардың ақпаратын тексеруді жүзеге асырады;
8) білім беру процесі кезінде оқытушыларға кандидаттарды, өндірістік оқыту шеберлерін және жүргізуді оқыту шеберлерін аттестаттау жөніндегі біліктілік комиссиясының құрамын құрады;
9) «оқытушы», «өндірістік оқыту шебері», «білім беру процесі кезінде жүргізуді оқыту шебері» біліктілік куәліктерін беруді жүзеге асырады;
10) білім беру процесі кезінде оқытушылардың, өндірістік оқыту шеберлерінің және жүргізуді оқыту шеберлерінің біліктілігін арттыру бойынша курстар өткізуді ұйымдастырады;
11) республикалық кәсіптік бірлестіктер қауымдастығы белгілеген тәртіппен курстардан өткені туралы сертификаттар беруді жүзеге асырады;
12) көлік құралдары жүргізушілерін даярлау жөніндегі кәсіптік бірлестікке кіретін көлік құралдары жүргізушілерін даярлау жөніндегі оқу ұйымдарының рейтингін жасайды;
13) көлік құралдары жүргізушілерін даярлау жөніндегі кәсіптік бірлестіктің жарғысына сәйкес өзге де мәселелерді шешеді.
2. Көлік құралдары жүргізушілерін даярлау жөніндегі кәсіптік бірлестіктің жұмыс тобы кемінде бес адамнан тұратын көлік құралдары жүргізушілерін даярлау жөніндегі оқу ұйымдарының басшылары қатарынан қалыптастырылады.»;
10) мынадай мазмұндағы 79-4-баппен толықтырылсын:
«79-4-бап. Республикалық кәсіптік бірлестіктер қауымдастығы
1. Көлік құралдары жүргізушілерін даярлау жөніндегі кәсіптік бірлестіктердің республикалық қауымдастығы олардың қызметін үйлестіру, ортақ мүдделерді білдіру және қорғау, сондай-ақ осы Заңда белгіленген өзге де функцияларды орындау мақсатында көлік құралдарының жүргізушілерін даярлау жөніндегі кәсіптік бірлестіктер құратын коммерциялық емес, тәуелсіз, өзін-өзі басқаратын және өзін-өзі қаржыландыратын ұйым болып табылады.
Көлік құралдары жүргізушілерін даярлау жөніндегі кәсіптік бірлестіктердің республикалық қауымдастығын көлік құралдары жүргізушілерін даярлау жөніндегі кәсіптік бірлестіктер басшыларының жалпы жиналысы құрады.
2. Көлік құралдары жүргізушілерін даярлау жөніндегі кәсіптік бірлестіктердің республикалық қауымдастығы заңды тұлға болады және заңда белгіленген тәртіппен тіркелуге тиіс.
Көлік құралдары жүргізушілерін даярлау жөніндегі кәсіптік бірлестіктердің республикалық қауымдастығын құру, басқару, оның жұмыс істеуін және қызметін тоқтату осы Заңға, Қазақстан Республикасының азаматтық заңнамасына және оның мүшелерінің жалпы жиналысында қабылданатын жарғыға сәйкес жүзеге асырылады.»;
11) мынадай мазмұндағы 79-5-баппен толықтырылсын:
«79-5-бап. Республикалық кәсіптік бірлестіктер қауымдастығының қызметін ұйымдастыру
1. Республикалық кәсіптік бірлестіктер қауымдастығының басқару органы көлік құралдары жүргізушілерін даярлау жөніндегі кәсіптік бірлестіктер басшыларының жалпы жиналысы болып табылады.
Жалпы жиналыстың құзыретіне:
1) республикалық кәсіптік бірлестіктер қауымдастығының жарғысын қабылдау, оған өзгерістер мен толықтырулар енгізу;
2) республикалық кәсіптік бірлестіктер қауымдастығының төрағасын, жұмыс тобын және сыртқы бақылау тобын сайлау және өкілеттігін тоқтату;
3) республикалық кәсіптік бірлестіктер қауымдастығының орналасқан жерін айқындау;
4) көлік құралдары жүргізушілерін даярлау жөніндегі кәсіптік бірлестіктердің қызметіне сыртқы бақылау жүргізу жоспарын бекіту;
5) көлік құралдары жүргізушілерін даярлау жөніндегі кәсіптік бірлестікті тізілімнен шығару туралы ақпаратты уәкілетті органға жіберу тәртібін айқындау;
6) көлік құралдары жүргізушілерін даярлау жөніндегі оқу ұйымын кәсіптік бірлестіктен шығару немесе көлік құралдарының жүргізушілерін даярлау жөніндегі оқу ұйымдарының тізілімінен шығару қажеттілігі туралы ақпаратты уәкілетті органға жіберу тәртібін айқындау кіреді.
Көлік құралдары жүргізушілерін даярлау жөніндегі республикалық кәсіптік бірлестіктер қауымдастығының жарғысында шешім қабылдануы жалпы жиналыстың айрықша құзыретіне жатқызылған өзге де мәселелер көзделуі мүмкін.
2. Көлік құралдары жүргізушілерін даярлау жөніндегі республикалық кәсіптік бірлестіктер қауымдастығының төрағасын, жұмыс тобын және сыртқы бақылау тобын көлік құралдары жүргізушілерін даярлау жөніндегі кәсіптік бірлестіктер басшыларының жалпы жиналысы үш жыл мерзімге ашық дауыс беру арқылы сайлайды.
Сол бір адамдар қатарынан екі реттен артық республикалық кәсіптік бірлестіктер қауымдастығының төрағасы, жұмыс тобының және сыртқы бақылау тобының мүшелері бола алмайды және республикалық кәсіптік бірлестіктер қауымдастығында өзге де сайланбалы лауазымдарды атқаруға құқылы емес.
Көлік құралдары жүргізушілерін даярлау жөніндегі кәсіптік бірлестіктер басшыларының жалпы жиналысы кәсіптік бірлестіктер басшыларының үштен екісі болған кезде шешім қабылдауға құқылы.
Кәсіптік бірлестіктер басшыларының жалпы жиналысы жылына кемінде бір рет өткізіледі.
3. Көлік құралдары жүргізушілерін даярлау жөніндегі кәсіптік бірлестіктердің республикалық қауымдастығы:
1) көлік құралдары жүргізушілерін даярлау жөніндегі кәсіптік бірлестіктердің қызметін үйлестіруді жүзеге асырады;
2) көлік құралдары жүргізушілерін даярлау және жол жүрісі қауіпсіздігі саласындағы мемлекеттік органдардың заң жобалау жұмысына қатысады;
3) көлік құралдары жүргізушілерін даярлау жөніндегі кәсіптік бірлестіктерді ақпараттық қамтамасыз етуді ұйымдастырады;
4) жыл сайын уәкілетті органға өз қызметі және көлік құралдары жүргізушілерін даярлау жөніндегі аумақтық кәсіптік бірлестіктер туралы ақпарат береді;
5) жарғыда көзделген және заңнамаға қайшы келмейтін өзге де қызметті жүзеге асырады.
4. Көлік құралдары жүргізушілерін даярлау жөніндегі кәсіптік бірлестіктердің республикалық қауымдастығы уәкілетті органмен келісуі бойынша мыналарды:
1) білім беру процесі кезінде оқытушылардың, өндірістік оқыту шеберлерінің және жүргізуді оқыту шеберлерінің кәсіби стандарттарын;
2) көлік құралдары жүргізушілерін даярлау жөніндегі кәсіптік бірлестіктер мен оқу ұйымдары қызметінің рейтингін жүргізу қағидаларын әзірлейді.»;
12) мынадай мазмұндағы 79-6-баппен толықтырылсын:
«79-6-бап. Көлік құралдары жүргізушілерін даярлау жөніндегі республикалық кәсіптік бірлестіктер қауымдастығының төрағасы
1. Республикалық кәсіптік бірлестіктер қауымдастығының төрағасы болып сайлану кезінде өз қызметін кемінде бес жыл жүзеге асырған көлік құралдары жүргізушілерін даярлау жөніндегі кәсіптік бірлестіктің басшысы таңдалуы мүмкін.
2. Республикалық кәсіптік бірлестіктер қауымдастығының төрағасы:
1) республикалық кәсіптік бірлестіктер қауымдастығының жұмысын ұйымдастырады, республикалық кәсіптік бірлестіктер қауымдастығына жүктелген міндеттердің орындалуын бақылауды жүзеге асырады;
2) мемлекеттік органдар мен ұйымдардағы, қоғамдық бірлестіктердегі, басқа да ұйымдардағы республикалық кәсіптік бірлестіктер қауымдастығының мүдделерін білдіреді;
3) сыртқы бақылау нәтижелері бойынша кәсіптік бірлестіктер басшыларының жалпы жиналысының қарауына кәсіптік бірлестікті тізілімнен шығару туралы ұсыныс жасайды.
3. Республикалық кәсіптік бірлестіктер қауымдастығының төрағасы уәкілетті органмен келісу бойынша мыналарды:
1) білім беру процесі кезінде оқытушылардың, өндірістік оқыту шеберлерінің және жүргізуді оқыту шеберлерінің кәсіби стандарттарын;
2) көлік құралдары жүргізушілерін даярлау жөніндегі кәсіптік бірлестіктер мен оқу ұйымдары қызметінің рейтингін жүргізу қағидаларын бекітеді.
4. Республикалық кәсіптік бірлестіктер қауымдастығының жарғысында көзделген және Қазақстан Республикасының заңнамасына қайшы келмейтін өзге де өкілеттіктерді жүзеге асырады.»;
13) мынадай мазмұндағы 79-7-баппен толықтырылсын:
«79-7-бап. Республикалық кәсіптік бірлестіктер қауымдастығының жұмыс тобы
1. Республикалық кәсіптік бірлестіктер қауымдастығының жұмыс тобы:
1) республикалық кәсіптік бірлестіктер қауымдастығының                            қаржы-шаруашылық қызметіне бақылауды жүзеге асырады;
2) кәсіптік бірлестіктер басшыларының жалпы жиналысын шақырады;
3) уәкілетті органға көлік құралдары жүргізушілерін даярлау жөніндегі кәсіптік бірлестіктердің тізілімінен кәсіптік бірлестіктерді алып тастау қажеттілігі туралы ақпаратты енгізеді;
4) уәкілетті органның ақпараты негізінде тәуекелдерді бағалау және басқару жүйесіне сәйкес көлік құралдары жүргізушілерін даярлау жөніндегі кәсіптік бірлестіктердің қызметін жоспардан тыс тексеруді жүзеге асырады;
5) көлік құралдары жүргізушілерін даярлау саласындағы кәсіптік бірлестіктердің оң тәжірибесін талдайды, жинақтайды және таратады;
6) көлік құралдары жүргізушілерін даярлау жөніндегі кәсіптік бірлестіктерге қатысты жеке және заңды тұлғалардың, сондай-ақ уәкілетті органдардың ақпаратын тексеруді жүзеге асырады;
7) көлік құралдары жүргізушілерін даярлау жөніндегі оқу ұйымдары мен кәсіптік бірлестіктердің жалпылама рейтингісін жасайды;
8) республикалық кәсіптік бірлестіктер қауымдастығының жарғысына сәйкес өзге де мәселелерді шешеді.
2. Республикалық кәсіптік бірлестіктер қауымдастығының жұмыс тобы көлік құралдары жүргізушілерін даярлау жөніндегі кәсіптік бірлестіктердің басшылары қатарынан кемінде үш адамнан құралады.»;
14) мынадай мазмұндағы 79-8-баппен толықтырылсын:
«79-8-бап. Республикалық кәсіптік бірлестіктер қауымдастығының сыртқы бақылау тобы
1. Республикалық кәсіптік бірлестіктер қауымдастығының сыртқы бақылау тобы:
1) сыртқы бақылауды жүзеге асыру мақсатында көлік құралдарының жүргізушілерін даярлау жөніндегі кәсіптік бірлестіктердің қызметін тексеруге сөзсіз қол жеткізу құқығы бар;
2) республикалық кәсіптік бірлестіктер қауымдастығының жұмыс тобына кәсіптік бірлестіктердің сыртқы бақылау нәтижесі бойынша есеп береді;
3) сыртқы бақылау нәтижелері бойынша көлік құралдары жүргізушілерін даярлау жөніндегі кәсіптік бірлестіктердің қызметін жақсарту жөнінде ұсынымдар қалыптастырады;
4) сыртқы бақылау нәтижелері бойынша көлік құралдары жүргізушілерін даярлау жөніндегі кәсіптік бірлестіктер басшыларының жалпы жиналысында, оның ішінде көлік құралдары жүргізушілерін даярлау жөніндегі кәсіптік бірлестікті тізілімнен шығару қажеттілігі туралы есеп береді.
2. Кәсіптік бірлестік сыртқы бақылау нәтижелеріне кәсіптік бірлестіктер республикалық қауымдастығының жарғысында айқындалған тәртіппен бір ай мерзімде шағым жасай алады.
3. Басшысы сыртқы бақылау тобының құрамына кіретін көлік құралдары жүргізушілерін даярлау жөніндегі кәсіптік бірлестік тексерілген жағдайда бұл адам республикалық кәсіптік бірлестіктер қауымдастығы төрағасының шешімі бойынша ауыстырылуға тиіс.»;
15) 80-бапта:
1-тармақта: 
мынадай мазмұндағы 1-1) тармақшамен толықтырылсын:
«1-1) оқу ұйымдарының көлік құралдары жүргізушілерін даярлау сапасына сыртқы бақылауды жүзеге асыруға;»;
8) тармақша мынадай редакцияда жазылсын:
«8) сапаны сыртқы бақылау қорытындылары бойынша көлік құралдары жүргізушілерін даярлау қағидаларын бұзуға жол берген көлік құралдары жүргізушілерін даярлау жөніндегі оқу ұйымдарын кәсіптік бірлестіктен шығаруға құқылы.
Көлік құралдары жүргізушілерін даярлау жөніндегі кәсіптік бірлестіктердің осы Заңға, Қазақстан Республикасының заңдарына сәйкес өзге де құқықтары бар.»;
2-тармақта:
3) тармақшадағы «үйлестіруге жәрдемдесуге міндетті.» деген сөздер «үйлестіруге жәрдемдесуге;» деген сөздермен ауыстырылсын;
мынадай мазмұндағы 4) және 5) тармақшалармен толықтырылсын:
«4) көлік құралдарын жүргізушілерін даярлау жөніндегі оқу ұйымдарының Қазақстан Республикасының жол жүрісі туралы заңнамасының талаптарын сақтауын қамтамасыз етуге;
5) осы Заңға, Қазақстан Республикасының заңдарына сәйкес өзге де міндеттерді орындауға міндетті.»;
16) 83-баптың 1-тармағындағы «уәкілетті орган» деген сөздер «республикалық кәсіптік бірлестіктер қауымдастығы» деген сөздермен ауыстырылсын;
17) 85-бапта:
4-тармақ мынадай мазмұндағы екінші абзацпен толықтырылсын:
[bookmark: _Hlk182998653]«Сапаны сыртқы бақылауды жылына кемінде бір рет өз мүшелеріне қатысты көлік құралдары жүргізушілерін даярлау жөніндегі кәсіби бірлестік жүзеге асырады.»;
5-тармақ мынадай редакцияда жазылсын:
«Көлік құралдары жүргізушілерін даярлау жөніндегі оқу ұйымдары бақылау органдарының және олардың лауазымды адамдарының шешімдеріне, әрекеттеріне (әрекетсіздігіне) Қазақстан Республикасы Кәсіпкерлік кодексінің 29-тарауында көзделген тәртіппен жоғары тұрған мемлекеттік органға не Қазақстан Республикасының заңнамасында белгіленген тәртіппен сотқа шағымдануға құқылы.»;
18) 86-баптың 1-тармағының 2) тармақшасы алып тасталсын;
19) 87-бапта:
1-тармақтың 1) тармақшасы алып тасталсын;
2-тармақта:
3) тармақшада «уәкілетті орган» деген сөздер «кәсіби бірлестіктің сыртқы бақылау тобы» деген сөздермен ауыстырылсын;
8) тармақша «органға» деген сөзден кейін «және аумақтық кәсіптік бірлестікке» деген сөздермен толықтырылсын;
8) тармақшадағы «ақпарат беруге міндетті.» деген сөздер «ақпарат беруге;» деген сөздермен ауыстырылсын;
мынадай мазмұндағы 9) тармақшамен толықтырылсын:
[bookmark: _Hlk183006291]«9) көлік құралдары жүргізушілерін даярлау жөніндегі оқу ұйымдарының тізіліміне енгізілген күннен бастап он күн ішінде заңды тұлғаның немесе оның филиалының тіркелген жері бойынша өңірлік кәсіптік бірлестікке кіруге міндетті.»;
20) 93-бап мынадай мазмұндағы екінші абзацпен толықтырылсын:
«Айыппұл түрінде әкімшілік жаза қолдану туралы орындалмаған қаулысы және (немесе) жол жүрісі қауіпсіздігін қамтамасыз ету саласында айыппұл төлеу қажеттігі туралы нұсқамасы бар адамдарға, олар орындалғанға дейін, жол жүрісі саласында мемлекеттік қызметтер көрсетуден бас тартылады.».

2. «Рұқсаттар және хабарламалар туралы» 2014 жылғы 16 мамырдағы Қазақстан Республикасының Заңына:
1) 2-қосымша мынадай мазмұндағы 87-17-жолмен толықтырылсын:
«
	87-17.
	Көлік құралдары жүргізушілерін даярлау жөніндегі оқу ұйымдарының тізіліміне енгізу
	Жол жүрісі қауіпсіздігін қамтамасыз ету жөніндегі уәкілетті органның көлік құралдары жүргізушілерін даярлау жөніндегі оқу ұйымдарын тізілімге енгізу туралы шешімі (бұйрығы)
	


»;
2) 3-қосымшаның 43-1-тармағы алып тасталсын.




2-бап. Осы Заң алғашқы ресми жарияланған күнінен кейін күнтізбелік алпыс күн өткен соң қолданысқа енгізіледі.
         



Қазақстан Республикасының 
                 Президенті


